
2022 წლის საუკეთესო პრაქტიკის პროგრამაში მონაწილეობაზე
ქუთაისის მერიის  მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)
ბავშვზე მორგებული ქალაქი
2. თემატიკა:
(გამოცხადებული საკონკურსო თემის დასახელება)
ბავშვის უფლებათა კონვეციის პრინციპებისა და მიდგომების გათვალისწინება ადგილობრივი თვითმმართველობის საქმიანობაში,  ბავშვისათვის უსაფრთხო, ჯანსაღი და კეთილგანწყობილი გარემოს შესაქმნელად.
3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 
ბავშვზე მორგებული ქალაქის პროგრამა გაეროს ბავშვთა ფონდის ინიციტივაა, რომლის ნაწილიც ქუთაისი მუნიციპალიტეტი 2020 წელს გახდა. 2022 წელს დამტკიცდა ბავშვზე მორგებული ქალაქის სტრატეგია და სამოქმედო გეგმა, რომელიც ეფუძნება ქუთაისში ბავშვის უფლებათა განხორციელების სიტუაციურ ანალიზის შედეგად გამოვლენილ საჭიროებებს.   განხორციელებაში მონაწილეობას ღებულობს სამოქალაქო საზოგადოების ორგანიზაციები, კერძო სექტორი, სამეცნიერო სექტორი, მედია და რაც ძალიან მნიშვნელოვანია, თავად ბავშვები. 
   ბავშვზე მორგებული ქალაქის პროექტი გახდა მუნიციპალიტეტის მასშტაბით პოლიტიკის განმსაზღვრელი, რომლის სამიზნე ჯგუფს შეადგენს ბავშვი და ბავშვიანი ოჯახები.
 მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)
     ქუთაისი მდებარეობს დასავლეთ საქართველოს ცენტრალურ ნაწილში. ქუთაისი ტრადიციულად მოსახლეობისა და სიდიდის მიხედვით მეორე ქალაქი იყო, ამჟამად კი არის მესამე.  ადმინისტრაციული ტერიტორიულ ერთეულებიდან მოწოდებული ინფორმაციით,  ქუთაისის მუნიციპალიტეტში რეგისტრირებულია 129,3 ათასი ადამიანი. საქსტატის მონაცემებით,  თითქმის ყოველწელს პერმანენტულად იკლებს მოსახლეობის რაოდენობა. „დემოკრატიისა და სამოქალაქო ინიციატივების ცენტრის“ კვლევის საფუძველზე ამის ძირითადი მიზეზია მოსახლეობის მიგრაცია და უმუშევრობა. გასულ საუკუნეში ქუთაისი ინდუსტრიის ცენტრი იყო, ხოლო 21-ე საუკუნეში ძირითდად სავაჭრო საქმიანობით შემოიფარგლება.  ამჟამად, ქუთაისი ერთ-ერთი თვითმმართველი ქალაქია და თვითმმართველობა ხორციელდება წარმომადგენლობითი ორგანოს- ქალაქის საკრებულოს და აღმასრულებელი ორგანოს-ქალაქის მთავრობის მიერ, რომელსაც ხელმძღვანელობს ქალაქის მერი, რომელსაც პირადაპირი წესით ირჩევს ქალაქის მოსახლეობა. ქალაქის მთავრობის შემადგენლობაში შედის 3 ვიცე-მერი, მერის ადმინისტრაციის უფროსი და 9  პირველადი სტრუქტურული ერთეულის სამსახურის უფროსი. ქალაქი დაყოფილა 12 ადმინისტრაციულ ერთეულად.  

4. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - პროექტის განხორციელების წარმატებისათვის დიდი მნიშვნელობა აქვს შიდა რესურსებს, კერძოდ:
ბავშვზე მორგებული ქალაქის ინიციატივის (CFCI) 2022 წლის სამოქმედო გეგმით მერიის სხვადასხვა სტრუქტურული ერთეულების მიერ გაწერილი მიზნების, ამოცანებისა და განსახორციებელი საქმიანობების შესრულებას.
ბავშვის საჭიროებების იდენტიფიცირებით, ანალიზითა და შესაბამისი პროგრამების განხორციელება კვალიფიციური კადრების მეშვეობით.
სამოქმედო გეგმის სრულყოფილი განხორციელებისათვის შესაბამისი ბიუჯეტი. 
· გარე ფაქტორები - 

გარე ფაქტორებიდან პროექტის განხორციელებაზე დადებითად აისახება გაეროს ბავშვთა ფონდის მხარდაჭერა, სამართლებრივი ბაზა (ბავშვის უფლებათა დაცვის კოდექსი, სოციალური სამუშაოს შესახებ კანონი და სხვ), სამოქალაქო სექტორის, ბავშვებისა და ახალგაზრდების ჩართულობა. აგრეთვე, სოციალურ პრობლემებსა და საჭიროებებზე  ორიენტირებული ადგილობრივი თვითთმართველობის მიერ განხორციელებული სისტემურ ინტერვენციები.


5. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი

ქუთაისის მუნიციპალიტეტში გაეროს ბავშვთა ფონდის მიერ ჩატარებული კვლევის შედეგად გამოიკვეთა მთელი რიგი პრობლემები, რომლებიც გავლენას ახდენენ ბავშვების შემდგომ განვითარებაზე. კერძოდ, მძიმე სოციალურ-ეკონომიკური მდგომარეობა - სიღარიბე, როგორც ოჯახებისათვის ბავშვზე შესაბამისი ზრუნვის განხორციელების შემაფერხებელი ფაქტორი; ბავშვთა მიმართ ძალადობა; ქუჩაში მცხოვრები და მომუშავე ბავშვების რაოდენობის გაზრდა; შეზღუდული შესაძლებლობების ან სპეციალური საჭიროებების მქონე პირთა მიმართ საზოგადოების სტიგმატური დამოკიდებულება, არაადპტირებული გარემო;  სარეკრეაციო და დასასვენებელი პარკების ნაკლებობა და სხვა.
      ქუთაისის მუნიციპალიტეტში ბავშვთა უფლებების დაცვა-განხორციელებაზე, ბავშვთა კეთილდღეობის გაძლიერების ხელშეწყობის მიზნით არსებულ გამოწვევებზე, ბავშვის უფლებათა დაცვისა და მხარდაჭერის განყოფილების მიერ მუშაობის პროცესში,  მთელი რიგი პრობლემების ანალიზის შედეგად გამოიკვეთა - ბავშვიან ოჯახებში გარემო ფაქტორებითა და ბენეფიციარების პიროვნული უნარებით შექმნილი დისფუნქცია. ზემოაღნიშნული ოჯახების თვისებრივი შესწავლის, ადამიანთა მოთხოვნილებათა იერარქიისა და  ბავშვის ჭეშმარიტი ინტერესების  გათვალისწინების შედეგად შემუშავებული  იქნა  ეფექტური სოციალური პოლიტიკა მოწყვლადი ინდივიდებისთვის. მიღებული  იქნა ბენეფიციარების საჭიროებაზე მორგებული მექანიზმები, რომელიც ხელს შეუწყობს მათ ფუნქციონირებას. ამ კუთხით შემუშავდა ორი ახალი სოციალური ქვეპროგრამა: „ბავშვიანი ოჯახების ეკონომიკური მხარდაჭერა“, რომელიც მიმართულია ბავშვიანი ოჯახების ეკონომიკური გაძლიერებისა და  პოზიტიური მშობლობის კუთხით, უნარ_ჩვევვების გაძლიერებაზე.
„ ბავშვის განვითარების ხელშეწყობა“, რომლის მიზანია ბავშვის უფლებათა კოდექსისა და ბავშვთა უფლებების მიმართულებით არსებული გამოწვევების საპასუხოდ მოწყვლად ოჯახებში მცხოვრები ბავშვების კოგნიტური და ფიზიკური განვითარების ხელშეწყობა.
   ბავშვის საჭიროებებზე მომუშავე სამთავრობო და არასამთავრობო ორგანიზაციების ეფექტური მუშაობის მიზნით  ბავშვზე მორგებული ქალაქის ინიციატივის სამოქმედო გეგმის ფარგლებში კორდინირებული ურთიერთთანამშრომლობა განაპირობებს დასახული მიზნებისა და ამოცანების შესრულებას. კერძოდ, შშმ პირთა უფლებების დაცვა და ადაპტირებული გარემოს შექმნა;  ბავშსვებისათვის ჯანმრთელობის დაცვა და ჯანსაღი ცხოვრების წესის დამკვიდრება, არაფორმალური განათლება, ბავშვებისა და ახალგაზრდების თანამონაწილეობა ახალი პროექტებისა და პროგრამების შემუშავებაში.
6. განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

სტრატეგიის შექმნის პროცესი მოიცავდა შემდეგ ეტაპებს:
· ქ. ქუთაისში ბავშვთა კეთილდღეობის სიტუაციური კვლევა და შედეგების ანალიზი;
· ბავშვზე მორგებული ქალაქის სტრატეგიის შესამუშავებლად სამუშაო ჯგუფის შექმნა;
· ადგილობრივ დონეზე არსებული პროგრამების, რესურსებისა და სერვისების ანალიზი; 
· ბავშვთა კეთილდღეობის კვლევაზე დაყრდნობით პრიორიტეტების განსაზღვრა; 
· სტრატეგიის ნარატიული ნაწილის შემუშავება;
· სტრატეგიის სამოქმედო გეგმის პროეტის შემუშავება;
· სტრატეგიის სამოქმედო გეგმის სამუშაო ჯგუფის სხდომაზე განხილვა;
· სტრატეგიისა და სამოქმედო გეგმის დამტკიცება.


      ბავშვზე მორგებული ქალაქის ინიციატივის ფარგლებში შემუშავებული სტარატეგიისა და  2022 წლის სამოქმედო გეგმის მიზნების შესაბამისად განხორციელდა შემდეგი სახის სამუშაოები: 1.ბავშვიანი ოჯახების სიღარიბის დაძლევის მიზნით დაინერგა ოჯახების საჭიროებათა კვლევის მეთოდოლოგია და ინსტრუმენტები, რომლის მეშვეობით ხორციელდება ბავშვებისა და მათი ოჯახებისთვის  საჭიროებებზე დაფუძნებული ინდივიდუალური მომსახურეობა, რომელიც უზრუნველყოფს მათ პოზიტიურ, ინდივიდუალურ და ჰარმონიულ განვითარებას. ბავშვის უფლებათა დაცვისა და მხარდაჭერის განყოფილების სოციალური მუშაკები სოციალური სამუშაოს ინტერვენციას დაწყებული პიროვნების ფსიქოსოციალური მიდგომიდან, სოციალური პოლიტიკის დაგეგმვითა და განვითარებით დამთავრებული აქცენტს აკეთებენ პრობლემების გადაჭრასა და ცვლილებაზე.  სოციალური სამუშაო ემსახურება  ბენეფიციარის  გაძლიერებას, საჭირო ცვლილებებზე  ორიენტირებული პროცესის წარმართვას და  არსებულ პრობლემებზე რეაგირებას. აღნიშნული სამუშაო ასახულია ახალ პროგრამებში, რომლებიც მიმართულია  ბავშვიანი ოჯახებისათვის გრძელვადიან მხარდაჭერაზე.   2. ბავშვთა მიმართ ძალადობის აღმოფხვრის კუთხით გაეროს ბავშვთა ფონდის მხარდაჭერით ბავშვის უფლებების დაცვისა და მხარდაჭერის განყოფილებაში ბავშვისათვის ფსიქო-სოციალური სერვისის მიწოდების მიზნით შეიქმნა ფსიქოლოგის კაბინეტი;  ქუთაისში მოქმედი არასამთავრობო ორგანიზაციის/ „იმერეთის განვითარების ცენტრი“ / მიერ სოციალური მუშკების მიერ შერჩეული ბენეფიციარებისათვის ჩატარდა პოზიტიური მშობლობასთან დაკავშირებით ტრენინგები;  აიპ ბაგა-ბაღების გაერთიანების აღზრდელებს ჩაუტარდათ ტრენინგი ძალადობის შესახებ. 3. ქუჩაში მცხოვრები და მომუშავე ბავშვებისა და მათი ოჯახების მხარდაჭერის მიზნით საჭირო სერვისების შემუშავების თვალსაზრისით ფოკუს-ჯგუფის შეხვედრები განხორციელდა მიზნობრივ ჯგუფთან მომუშავე ორგანზაციების წარმომადგენლებთან. 4.ბავშვთა ჯანმრთელობის  დაცვის კუთხით სოციალური სამსახურის მიერ ხორციელდება რამდენიმე მიზნობრივი სოციალური პროგრამები, სადაც განსაკუთარებით მძიმე დაავადების მქონე ბავშვებს ჯანმრთელობის სერვისების და ოპერაციების თანადაფინანსების კუთხით აქვთ ხელმისაწვდომობა. 5.შეზღუდული შესაძლებლობების მქონე ბავშვების ხელშეწყობის მიზნით მუნიციპალური და საბინაო ინფრასტრუქტურის სამსახურის მიერ განხორციელდა ადაპტირებული, უსაფრთხო გარემოს შექმნა. კერძოდ, ახალ რეაბილიტირებულ საფეხმავლო ბილიკებზე პანდუსებისა და  უსაფრთხოების დაცვის მიზნით საგზაო ნიშნების დამონტაჟება. გაიზარდა სათამაშო, სპორტული მოედნებისა და სარეკრეაციო ზონების რაოდენობა. 2022 წელს  ქალაქის ტერიტორიაზე 13 სკვერის რეაბილიტაცია /ჯამური ღირებულებით 4,12 მლნ. ლარი/; 19 სპორტული მოედნის მოწყობა -რეაბილიტაცია /ღირებულებით:    1,047 მლნ. ლარი. 6.ახალგაზრდებისა და მოზარდების მონაწილეობა მათი უფლებების შესახებ ცნობიერების ამაღელების მიზნით ხორციელდება შეხვედრები. მათ შორის გაეროს ბავშვთა ფონდის მიერ ორგანიზებული შეხვედრა 2022 წლის 21 ნოემბერს ბავშვთა საერთაშორისო დღესთან დაკავშირებით;  შეიქმნა  და ფუნქციონირებს მერის ახალგაზრდული მრჩველთა საბჭო; დამკვიდრდა ახალგაზრდებსა და ადგილობრივ თვითმმართველობას შორის ღია და ეფექტური კომუნიკაცია; ხორციელდება ახალგაზრდული ინიციატივების მხარდაჭერა მუნიციპალიტეტში.
7. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

 ბავშვზე მორგებული ქალაქის ინიციატივის განხორციელების 2022-2025 წლების სტარატეგიისა და 2022 წლის სამოქმედო გეგმის შესრულება ხელს შეუწყობს ბავშვიანი ოჯახების  სიღარიბის დაძლევას; ბავშვის მიმართ ძალადობის აღმოფხვრას; ქუჩაში მცხოვრებ და მომუშავე ბავშვებზე ზრუნვას; ბავშვთა ჯანმრთელობის დაცვის  ხელშეწყობას; შეზღუდული შესაძლებლობის მქონე  (შშმ) ბავშვების  უფლებების დაცვას, პოზიტიური სოციალური ურთიერთობების დამყარებასა და ინტეგრირებას საზოგადოებაში;  ბავშვის დასვენებისა და გართობის ხელშეწყობას, ცხოვრების ჯანსაღი წესის პოპულარიზაციას; მოზარდებისა და ახალგაზრდების მონაწილეობას მათთან დაკავშირებული პროექტებისა და პროგრამების შემუშავებაში. 



8. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
     ქალაქ  ქუთაისის  საკრებულო ხელს უწყობს იმ პროგრამების დამტკიცებას, რომელიც ბავშვის განვითარებასა და კეთილდღეობაზეა ორიენტირებული. ქვეპროგრამა: „ბავშვიანი ოჯახების ეკონომიკური მხარდაჭერა“ და „ ბავშვის განვითარების ხელშეწყობა“, დამტკიცებული იქნა 2022 წლის 17 ივნისს რიგგარეშე სხდომაზე. ყოველივე ამას წინ უძღოდა საკრებულოს ჯანდაცვისა და სოციალურ საკითხთა კომისიის სხდომა, სადაც დეტალურად იქნა განხილული პროგრამის ძლიერი და სუსტი მხარეები.


9. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
+

ᲑᲐᲕᲨᲕᲖᲔ ᲤᲝᲙᲣᲡᲘᲠᲔᲑᲣᲚᲘ ᲙᲝᲛᲞᲚᲔᲥᲡᲣᲠᲘ ᲛᲘᲓᲒᲝᲛᲘᲗ, ᲡᲝᲪᲘᲐᲚᲣᲠᲘ ᲞᲝᲚᲘᲢᲘᲙᲘᲡᲐ ᲓᲐ ᲐᲓᲒᲘᲚᲝᲑᲠᲘᲕᲘ ᲑᲐᲕᲨᲕᲖᲔ ᲛᲝᲠᲒᲔᲑᲣᲚᲘ ᲛᲝᲛᲡᲐᲮᲣᲠᲔᲑᲘᲡ ᲓᲐᲒᲔᲒᲛᲘᲡ ᲛᲘᲖᲜᲘᲗ, ᲐᲣᲪᲘᲚᲔᲑᲔᲚᲘᲐ ᲔᲤᲔᲥᲢᲣᲠᲘ ᲘᲜᲢᲔᲠᲕᲔᲜᲪᲘᲐ, ᲠᲝᲛᲔᲚᲘᲪ ᲔᲛᲧᲐᲠᲔᲑᲐ  ᲑᲐᲕᲨᲕᲗᲐ ᲙᲔᲗᲘᲚᲓᲦᲔᲝᲑᲐᲡᲐ ᲓᲐ ᲛᲮᲐᲠᲓᲐᲭᲔᲠᲐᲡ,  ᲪᲕᲚᲘᲚᲔᲑᲔᲑᲖᲔ  ᲝᲠᲘᲔᲜᲢᲘᲠᲔᲑᲣᲚᲘ ᲓᲐᲓᲔᲑᲘᲗᲘ ᲞᲠᲝᲪᲔᲡᲘᲡ ᲬᲐᲠᲛᲐᲠᲗᲕᲐᲡ ᲓᲐ  ᲛᲐᲙᲠᲝ ᲓᲝᲜᲔᲖᲔ  ᲐᲠᲡᲔᲑᲣᲚ ᲞᲠᲝᲑᲚᲔᲛᲔᲑᲖᲔ ᲠᲔᲐᲒᲘᲠᲔᲑᲐᲡ.
  ᲐᲦᲜᲘᲨᲜᲣᲚᲘ ᲞᲠᲝᲔᲥᲢᲘ, ᲑᲐᲕᲨᲕᲖᲔ ᲛᲝᲠᲒᲔᲑᲣᲚᲘ ᲥᲐᲚᲐᲥᲘᲡ ᲘᲜᲘᲪᲘᲐᲢᲘᲕᲘᲡ 2022-2025 ᲬᲚᲘᲡ ᲡᲢᲐᲠᲐᲢᲔᲒᲘᲐ ᲓᲐ 2022 ᲬᲚᲘᲡ ᲡᲐᲛᲝᲥᲛᲔᲓᲝ ᲒᲔᲒᲛᲐ, ᲞᲐᲡᲣᲮᲝᲑᲡ ᲧᲕᲔᲚᲐ ᲘᲛ ᲒᲐᲛᲝᲬᲕᲔᲕᲐᲡ, ᲠᲝᲛᲔᲚᲘᲪ ᲑᲐᲕᲨᲕᲔᲑᲡ ᲛᲘᲡᲪᲔᲛᲡ ᲨᲔᲡᲐᲫᲚᲔᲑᲚᲝᲑᲐᲡ ᲛᲝᲐᲮᲓᲘᲜᲝᲡ  ᲛᲐᲗᲘ პოზიტიური, ინდივიდუალური და ჰარმონიული განვითარება, ᲡᲐᲙᲣᲗᲐᲠᲘ ᲞᲝᲢᲔᲜᲪᲘᲐᲚᲘᲡ ᲠᲔᲐᲚᲘᲖᲔᲑᲐᲨᲘ ᲮᲔᲚᲨᲔᲬᲧᲝᲑᲘᲗ ᲓᲐᲛᲝᲣᲙᲘᲓᲔᲑᲚᲐᲓ ᲛᲝᲐᲮᲓᲘᲜᲝᲜ ᲤᲣᲜᲥᲪᲘᲝᲜᲘᲠᲔᲑᲐ. ᲧᲝᲕᲔᲚᲘᲕᲔ ᲔᲡ ᲞᲘᲠᲓᲐᲞᲘᲠ ᲞᲠᲝᲞᲝᲠᲪᲘᲣᲚᲐᲓ ᲐᲘᲡᲐᲮᲔᲑᲐ ᲑᲐᲕᲨᲕᲘᲡ ᲣᲤᲚᲔᲑᲔᲑᲘᲡ ᲓᲐᲪᲕᲐᲡᲐ ᲓᲐ ᲙᲔᲗᲘᲚᲓᲦᲔᲝᲑᲐᲖᲔ.



10. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
მაია კილაძე - ქუთაისის მუნიციპალიტეტის მერიის სოციალურ საკითხთა სამსახურის მეორადი სტრუქტურული ერთეულის ბავშვის უფლებათა დაცვისა და მხარდაჭერის განყოფილების ხელმძღვანელი; maia.kiladze@kutaisi. gov.ge

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
 ვარლამ გობეჯიშვილი - ქუთაისის მუნიციპალიტეტის მერიის სოციალურ საკითხთა სამსახურის ხელმძღვანელი; 
11. თანდართული დოკუმენტების/მასალების სია 
· ბავშვზე მორგებული ქალაქის გეგმა;
· ურთიერთთანამშრომლობის მემორანდუმი ქალაქ ქუთაისის მუნიციპალიტეტსა და გაეროს ბავშვთა ფონდს შორის;
· „ბავშვზე მორგებული ქალაქების ინიციატივის“ ფარგლებში, ქალაქ ქუთაისის მუნიციპალიტეტის ,,ბავშვზე მორგებული ქალაქის“ 2022 წლის სამოქმედო გეგმისა და სტრატეგიის დამტკიცების შესახებ ქ. ქუთაისის მუნიციპალიტეტის მერის ბრძანება;
· ,,ბავშვზე მორგებული ქალაქების ინიციატივის“ ფარგლებში, ქალაქ ქუთაისის მუნიციპალიტეტის ბავშვზე მორგებული ქალაქის სამოქმედო გეგმისა და სტრატეგიის შემუშავების მიზნით, სამუშაო ჯგუფის შექმნის და დებულების დამტკიცების შესახებ ქ.ქუთაისის მუნიციპალიტეტის მერის ბრძანება;

